
Utangulizi
Tanzania, kama ilivyo kwa nchi nyingine, watu wanaohusishwa na VVU wanatazamwa vibaya na kufanyiwa 
vitendo viovu vinavyochangia kudhoofisha afya na uwezo wao wa kuishi maisha yenye tija, hali ambayo 
husababisha kile kinachoitwa unyanyapaa na ubaguzi. 

Unyanyapaa unahusu imani na mtazamo ambao kwa kiwango kikubwa hudhalilisha utu wa mtu au kikundi 
cha watu kutokana tu na maumbile yasiyokuwa ya kawaida au kuhusiana na VVU na UKIMWI. Hali hii 
huweza kusababisha vitendo vyenye kuumiza kama vile ubaguzi dhidi ya mtu huyo au kikundi hicho. 
Watu walioathiriwa na unyanyapaa na ubaguzi huweza kupoteza ajira, riziki, mali na marafiki. Wengi wa 
watu hawa wameacha kutafuta au kuhudhuria huduma za afya kwa sababu tu ya kuhofia kunyanyapaliwa 
au kubaguliwa. Kwa mtazamo huu, unyanyapaa na ubaguzi vimekuwa ni miongoni mwa vichocheo vya 
maambukizo ya janga la VVU na UKIMWI kwa kusababisha hofu na usiri  miongoni mwa watu juu ya 
kupima VVU na kuweka wazi hali yao ya afya.  

Katika juhudi za kushughulikia sababu kuu za unyanyapaa na ubaguzi Tume ya Kudhibiti UKIMWI Tanzania 
[TACAIDS] imetengeneza Mkakati wa Taifa wa Kupunguza Unyanyapaa na Ubaguzi unaohusiana na VVU 
na UKIMWI wa  2013-2017 kulingana na Mkakati wa Taifa wa Kudhibiti UKIMWI Tanzania [II & III] na Sheria 
ya Kuzuia na Kudhibiti VVU na UKIMWI ya Mwaka 2008. Aidha, Mkakati huu wa Kupunguza Unyanyapaa 
na Ubaguzi umetolewa katika kipindi mwafaka kuendana na shabaha tatu za Umoja wa Mataifa za 
kutokuwepo na maambukizo mapya, unyanyapaa na ubaguzi, na vifo vitokanavyo na UKIMWI. 

Mkakati wa Taifa wa Kupunguza Unyanyapaa na Ubaguzi unaohusiana na VVU na UKIMWI umeorodhesha 
maeneo makuu 13 ya kimkakati  na kuainisha malengo na viashirio muhimu ili kupata mwitikio wa kuridhisha 
dhidi ya unyanyapaa na ubaguzi. Kwa kuanisha maeneo muhimu ya kipaumbele, mkakati unalenga 
kuunganisha juhudi za wadau ili kupata matokeo zaidi yanayotazamiwa kutoka kwenye programu za 
kisekta. Mkakati umetayarishwa kwa kuzingatia mapitio ya kina ya taarifa zilizotokana na mchakato wa 
mashauriano na wadau mbalimbali, wakiwemo wawakilishi kutoka serikalini, asasi za kiraia, na mitandao 
ya watu wanaoishi na VVU, vyama vya kitaaluma, sekta binafsi na vyuo vikuu. Mchakato huu uliongozwa 
na Tume ya Kudhibiti UKIMWI Tanzania kwa msaada wa Shirika la Maendeleo la Serikali ya Marekani 
(USAID) kupitia Mradi wa Kuimarisha Sera za Afya (Health Policy Initiative) unaoendeshwa na Futures 
Group International, ikiwa ni pamoja na msaada kutoka Mpango wa Dharura wa Rais wa Marekani wa 
Kusaidia Harakati Dhidi ya UKIMWI (PEPFAR). 
Takwimu za Unyanyapaa na Ubaguzi Nchini Tanzania
Matokeo ya Utafiti wa Viashiria vya VVU na UKIMWI na Malaria wa 2011-2012 yanaonyesha kwamba 
ni asilimia 25 tu ya wanawake na asilimia 40 ya wanaume walioonyesha mtazamo wa kukubali katika 
viashirio vinne (4) vya msingi vinavyopima kiwango cha unyanyapaa. Watu hawa walionyesha utayari wa 
(1) Kumhudumia mwanafamilia anayeugua maradhi yatokanayo na UKIMWI nyumbani kwao, (2) Kununua 
chakula kutoka kwa muuza duka anayeishi na VVU, (3) Kukubali mwalimu wa kike anayeishi na VVU 
kuendelea kufundisha na (4) Kutokufanya siri hali ya kiafya ya mwanafamilia anayeishi na VVU.1 Matokeo 
haya hayajabadilika sana ikilinganishwa na yale ya utafiti uliopita ambao ulifanyika 2007-2008.

Unyanyapaa unatofautiana kati ya watu kulingana na jinsia, makazi, mkoa, elimu na hali ya kiuchumi. Utafiti 
ulionyesha tofauti zifuatazo kulingana na vigezo vya viashirio vinne vifuatavyo:
•	 Wanawake wanaelekea kuwa na utayari mdogo wa kuonyesha mitazamo ya kuwakubali wanaoishi na 

VVU; 
1Vipengele hivi vya utafiti viliandikIwa ufafanuzi kwa wananchi. Kwa hali hiyo havionyeshi matumizi ya istilahi yanayofaa.



•	 Wakazi wa mijini wanaonekana kuwa na utayari zaidi ya kuwakubali watu wanaoishi na VVU kuliko 
ilivyo kwa wakazi wa vijijini; 

•	 Mikoa iliyo na kiwango kidogo cha kukubali miongoni mwa wanawake katika vigezo vyote vinne ni 
pamoja na Geita (7 %), Simiyu (9 %), na Katavi (11 %), na mikoa yenye kiwango kidogo miongoni mwa 
wanaume ni pamoja na Dodoma (22 %), Geita (23 %) na Simiyu (23 %); 

•	 Mikoa iliyo na kiwango kikubwa cha wanawake wanaoonyesha mtazamo wa kuwakubali watu wanaoishi 
na VVU ni Mjini Magharibi (49%) na Kusini Unguja (44%) na mikoa ambayo wanaume kwa kawaida 
wanaonyesha mtazamo wa kukubali katika viashirio vyote vinne ni: Mjini Magharibi (65%) na Dar es 
Salaam (63%); na

•	 Watu waliojibu dodoso ambao wana mitazamo ya kuwakubali watu wanaoishi na VVU inaongezeka 
kulingana na kiwango cha elimu na uchumi.

Visababishi vikuu vya Unyanyapaa na Ubaguzi Unaohusiana na VVU 
Watafiti ulimwenguni kote wameainisha aina tatu za vichocheo vikuu vya unyanyapaa vikiwemo ukosefu 
wa elimu / utambuzi, woga wa kuambukizwa VVU na mtazamo hasi wa jamii kuhusisha maambukizo ya 
VVU na tabia za aibu. Kukosekana kwa utambuzi kunawafanya watu washindwe kutambua mitazamo, 
inavyowaathiri wengine. Wakati mwingine VVU vimefikiriwa isivyo kuwa vinaambukiza kwa urahisi sana 
hivyo kuchukuliwa kama tishio kubwa kwa jamii. 

Dhana potofu zinaweza kuifanya jamii kufanya vitendo vya kunyanyapaa wengine. Watu wamedhani 
kimakosa kwamba VVU vyaweza kuambukizwa katika majumuiko ya kawaida na hivyo kujihalalishia vitendo 
vya kuwanyanyapaa wale wanaoishi na VVU kama vile kuwanyima pango, ajira n.k.  Mara nyingi watu 
wamehusisha VVU na tabia mbaya ya uasherati hivyo kulifanya suala hilo kama jambo la aibu, shutuma 
na hukumu. Kwa bahati mbaya, mitazamo hii imejikita kwenye mila na desturi za jamii na kuifaynya iwe 
vigumu kushughulikiwa. 
Afua za Kimkakati za Kupunguza Unyanyapaa na Ubaguzi 
Mkakati huu unaainisha maeneo makuu 13 ya kushughulikia visababishi, viashirio, na madhara ya 
unyanyapaa na ubaguzi (Jedwali 1). Afua zote za kimkakati zinaainisha maeneo muhimu yanayochangia 
kushamiri kwa unaynyapaa na madhara yake na kuelekeza  hatua za kuchukua katika ngazi mbalimbali. 
Afua nyingi zikiwemo zile zilizoainishwa kwenye afua mkakati namba moja, tatu, na tano zimelenga kubadili 
jamii kuondokana na mitazamo na vitendo vinavyoendeleza unyanyapaa na ubaguzi kwa watu wanaoishi 
na VVU na hata wale wanaodhaniwa kuishi na VVU. Afua hizi za kimkakati pia zinalenga kushughulikia 
visababishi vikuu vya unyanyapaa ikiwemo mitazamo yenye madhara inayofanya makundi maalumu 
kwenye jamii yashindwe kujilinda dhidi ya maambukizo ya VVU. Uwezekano wa kutokea mabadiliko katika 
ngazi ya jamii unaongezewa nguvu kupitia afua zinazohusu maeneo mapana zaidi. Afua mkakati ya pili 
inahimiza matumizi ya sera, sheria, kanuni na miongozo iliyopo. Afua makakti ya nne inahimiza kushirikiana 
na vyombo vya habari ili kuhamasisha jamii kuhusu unyanyapaa na ubaguzi kwa jumla.

Baadhi ya afua za kimkakati zinahimiza mabadiliko ya mtazamo kupitia taasisi na asasi za kitaaluma. Afua 
mkakati ya sita inahimiza ujumuishaji wa juhudi za kupunguza unyanyapaa kwenye taasisi za elimu. Kwa 
msingi huo afua ya saba inalenga kujumuisha Kupunguza unyanyapaa kwenye huduma za afya. Katika 
afua ya kumi waajiri wanahimizwa kutengeneza miongozo ya kikazi ya kudhibiti unyanyapaa na ubaguzi 
katika maeneo ya kazi. Afua ya kumi na moja inapendekeza kuwepo kwa miongozo na maadili ya kazi 
ya kitaaluma inayosimamia mienendo na vitendo kwa wanataaluma na vyama vya wafanyakazi dhidi ya 
unyanyapaa na ubaguzi.

Afua nyingi za kimkakati zinahimiza juhudi za kudhibiti unyanyapaa na ubaguzi zinazozingatia suala la haki 
za binadamu na ushahidi bayana. Afua ya nane na ya tisa zinahimiza ushirikishwaji zaidi wa makundi ya 
msingi na watu wanaoishi na VVU katika kukabiliana na unyanyapaa na ubaguzi. Kupitia simu za moja kwa 
moja zilizotengwa maalum kwa kazi hiyo tu. Katika afua ya kumi na mbili watu wanaobaguliwa watapata 
fursa ya kushiriki katika kukabiliana na vitendo hivyo dhidi yao. Afua ya kumi na tatu inazingatia utunzaji 
wa kumbukumbu, mienendo bora na mafunzo yaliyopatikana ili kuwezesha uboreshaji wa mipango ya 
baadaye na kujifunza kutokana na uzoefu.

Wadau mnahimizwa kuchagua kutoka mkakati huu wa taifa, eneo mojawapo la kimkakati kwa ajili ya 
kulifanyia kazi kulingana na fursa mlizonazo na uwezo wenu kitaalamu na rasilimali.



Muhtasari wa Afua za Kimkakati na Matokeo Yanayotarajiwa

Afua yq Kimkakati  (AKM) Matokeo Yanayotarajiwa 
AKM 1: Kuimarisha mchakato wa 
kutambua vichocheo vya unyanyapaa na 
ubaguzi unaohusiana na VVU na UKIMWI

•     Kutambuliwa kwa vichocheo mahususi vya unyanyapaa 
na ubaguzi katika kila Mamlaka ya Serikali za Mitaa, 
jamii, Taasisi na katika kila eneo la utoaji huduma kwa 
jamii 

AKM 2: Kuoanisha maandiko yaliyopo  
(Sera, Sheria, Kanuni, na Miongozo) 
na kushawishi matumizi yake katika 
halmashauri na wadau/watekelezaji 
ili kupunguza unyanyapaa na ubaguzi 
unaohusiana na VVU na UKIMWI

•     Kuwianishwa kwa miongozo na maandiko yote yaliyopo 
yanayoelekeza kuhusu unyanyapaa na ubaguzi na 
matumizi yake yahimizwe.

•   Mamlaka za Serikali za Mitaa na watekelezaji nje ya 
Serikali kutengeneza na kutekeleza mipango ya namna 
ya kupunguza unyanyapaa na ubaguzi kulingana sera, 
sheria na miongozo iliyowianishwa 

AKM 3: Kutengeneza programu ya kijamii 
dhidi ya tabia na mienendo ya unyanyapaa 
na ubaguzi kwa kuishirikisha jamii katika 
mchakato wote 

•     Jamii katika ngazi ya Vijiji na Mitaa kutekeleza programu 
za kijamii dhidi ya unyanyapaa na ubaguzi kulingana na 
mpango waliojitengezea 

•   Ongezeko la watu walio na mitazamo ya kuwakubali 
watu wanaosihi na VVU wake kwa waume katika jamii

AKM 4: Kushawishi utoaji taarifa 
zinazohusu unyanyapaa na ubaguzi 
miongoni mwa vyombo vya habari na 
wafanyakazi wao 

•   Unyanyapaa na ubaguzi utokanao na VVU utatolewa 
taarifa mara kwa mara zaidi katika vyombo vya Habari.

•   Baraza la Habari Tanzania, Wamiliki wa Vyombo vya 
Habari, Wahariri, Waandishi na Wasanii kuelimika zaidi 
kuhusu unyanyapaa na ubaguzi 

AKM 5: Kuwezesha jamii kushughulikia 
visasili [imani na dhana potofu] likiwemo 
suala la jinsia, mila na utamaduni 
zinazochangia kuongeza unyanyapaa na 
ubaguzi 

•   Uwezo wa viongozi wa kijamii na kidini kuimarishwa 
katika kuzungumzia madhara ya mila, imani, na tofauti 
za kijinsia zinazochangia kuongezeka kwa unyanyapaa 
na ubaguzi unaohusiana na VVU na UKIMWI

•     Sheria za mirathi na ndoa kufanyiwa marekebisho  
•    Visasili na dhana potofu kuhusiana na unyanyapaa na 

ubaguzi miongoni mwa jamii kupungua 
AKM 6: Kuimarisha upunguzaji wa 
unyanyapaa na ubaguzi utokanao na VVU 
katika shule za msingi, sekondari , Vyuo 
na Taasisi za Elimu ya Juu 

•  Mikakati ya kupunguza Unyanyapaa na Ubaguzi 
unaotokana na VVU kuimarishwa katika mitaala yote ya 
elimu na mafunzo ya shule za msingi, sekondari, vyuo 
na Taasisi za elimu ya juu 

AKM 7: Kuimarisha ujumuishaji wa afua 
za Kupunguza unyanayapaa na ubaguzi 
utokanao na VVU na UKIMWI katika mfumo 
wa utoaji huduma za afya katika program 
za kinga dhidi ya UKIMWI, matunzo na 
programu za afya ya uzazi 

•     Kupungua Mitazamo hasi na ya kibaguzi miongoni mwa 
watoa huduma za afya dhidi ya watu wanaoishi na VVU 
na UKIMWI na Makundi ya Msingi 

AKM 8: Kushirikisha makundi ya maalum 
katika juhudi za kudhibiti unyanyapaa na 
ubaguzi wa VVU na UKIMWI 

•     Kuimarika kwa huduma za afya miongoni mwa makundi 
ya msingi katika jamii

AKM 9: Kushahwishi ushirikishwaji wenye 
tija wa watu wanaoishi na VVU katika 
kukabiliana na unyanyapaa na ubaguzi wa 
VVU na UKIMWI 

•  Hali ya kujinyanyapaa kwa watu wanaoishi na VVU 
Kupungua.

•     Ushiriki wa hiari katika shughuli za kupunguza 
unyanyapaa na ubaguzi kuongezeka miongoni mwa 
watu wanaoishi na VVU 

•     Uelewa katika unasihi wa namna ya kuweka wazi hali ya 
maambukizo ya VVU Kuimarika miongoni mwa watoa 
huduma za afya

Jarida hili limetolewa kwa msaada wa Mpango wa Dharura wa Rais wa Marekani wa Kusaidia Harakati 
Dhidi ya VVU na UKIMWI kupitia Shirika la Maendeleo la Serikali ya Marekani (USAID) na Mradi wa 
Kuimarisha Sera za Afya (Health Policy Initiative) unaoendeshwa na Futures Group International.

AKM 10: Kushawishi matumizii ya sera, 
mkakati katika kuandaa na kutekeleza afua 
za UKIMWI mahali pa kazi likiwemo suala 
la kupunguza unyanyapaa na ubaguzi 

•     Unyanyapaa na ubaguzi mahali pa kazi kudhibitiwa 
•   Sera na mikakati ya afua za UKIMWI mahali pa kazi 

kukubalika zaidi miongoni mwa wafanyakazi  
•     Sera, mikakati na miongozo ya kudhibiti UKIMWI mahali 

pa kazi likiwemo suala la unyanyapaa na ubaguzi 
kutekelezwa

AKM 11: Kuzipatia mafunzo taasisi za 
kitaaluma na vyama vya wafanyakazi 
kuhusu maadili ya kutaaluma kuhusiana 
na unyanyapaa na ubaguzi wa VVU na 
UKIMWI (kwa kuzingatia maadili ya kazi 
kuhusu VVU na UKIMWI, 2012)

•    Kupungua kwa unyanyapaa na ubaguzi miongoni mwa 
wanataaluma, wakiwemo watoa huduma za afya 

AKM 12: Kuimarisha uanzishwaji wa 
huduma ya simu za moja kwa moja 
za kisekta kushughulikia mausla 
yanayohusiana na unyanyapaa na ubaguzi 
wa VVU na UKIMWI

•    Kuongezeka kwa wigo wa utoaji huduma za unasihi na 
ushauri kwa makundi ya msingi kwa njia ya simu za 
moja kwa moja  

AKM 13: Kutunza kumbukumbu za 
maandishi kuhusiana na utendaji/
utekelezaji wa mfano na mafunzo 
yaliyo patikana katika mwitikio dhidi 
ya unyanyapaa na ubaguzi wa VVU na 
UKIMWI 

•    Mifano ya kuigwa kuainishwa, kusambazwa na 
kuimarishwa kwa faida ya wengine


